
Dil na tum kisi ka todo
Dil tuta to mandir toodega,
Dil mein hai Bhagwan ka dera,
Dil tuta to Rab ye roothega,
Dil na tum kisi ka todo,
Dil na tum kisi ka todo.

Dil hai pyaare kaanch ka tukda
Theins lagi to toot ke bikhra,
Pyaar bhare seene mein theins kabhi na laage,
Dil na tum kisi ka todo,
Dil na tum kisi ka todo.

Honth hanse to man khil jaaye
Mukh mandal par khushiyan chhaaye,
Dooje ke honthon ki hansi kabhi na cheeno,
Dil na tum kisi ka todo,
Dil na tum kisi ka todo.

Dil hanse to Bhagwan bhi hasta
Dil roye to kehar barasta,
Hansne do har dil ko rone kabhi na dena,
Dil na tum kisi ka todo,
Dil na tum kisi ka todo.

Girta mandir ban jaayega
Tuta dil na jud paayega,
‘Harsh’ kahe nafrat ke beej kabhi na daalo,
Dil na tum kisi ka todo,
Dil na tum kisi ka todo.

